REZIME RADA

Cilj ovog istraživanja bio je ispitati razvoda braka roditelja kao determinantu prilagodbe kod adolescenata. U istraživanju je učestvovalo 190 ispitanika, učenika 4 srednje škole općine Tuzla. 110 ispitanika bile su adolescentice, a 80 ispitanika adolescenti, prosječne dobi od 17 godina. Korišten je sociodemografski upitnik, upitnik agresivnosti i Bekova skala depresivnosti.

Rezultati pokazuju sljedeće: 1. adolescenti bez obzira na spola koji dolaze iz razvedenih porodica pokazuju veći stupanj agresivnosti od adolescenata koji dolaze iz potpunih porodica; 2. muški adolescenti koji dolaze iz razvedenih porodica pokazuju veći stupanj agresivnosti od muških adolescenata čiji roditelji su u braku; 3. muški adolescenti koji dolaze iz potpunih porodica pokazuju veći stupanj agresivnosti od adolescentkinja iste porodične strukture; 4. adolescenti čiji roditelji su razvedeni bez obzira na spol pokazuju veći stupanj depresivnosti od adolescenata oba spola koji dolaze iz porodica čiji roditelji su u braku; 5.adolescentkinje iz razvedenih porodica su depresivnije od adolescentkinja čiji roditelji su u braku; 6.nisu nađene značajne razlike u prisutnosti depresivnih simptoma kod adolescentkinja čiji roditelji su razvedeni u odnosu na muške adolescente iste porodične strukture.

